
ཤིན་ཧྭ་གསར་འགྱུར་ཁང་གྲོང་ཁྱེར་རྡི་ལི་གསར་་་་་
པ་ནས་ཟླ་1ཚེས་5ཉིན་གློག་འཕྲིན་འབྱོར་གསལ། ཚེས་་
4ཉིན“དཔེ་ཀློག་ཀྲུང་གོའི”དཔེ་དེབ་འགྲེམས་སྟོན་དང

“ཀྲུང་གོ་དང་རྒྱ་གར་གྱི་རིག་གནས་སྤེལ་རེས་ཀྱི་པར་རིས་་་་
འགྲེམས་སྟོན”རྒྱ་གར་གྱི་རྒྱལ་ས་རྡི་ལི་གསར་པར་གཉེར་བ་་
དང་། རྒྱ་གར་དུ་བཅའ་སྡོད་ཀྲུང་གོའི་གཞུང་ཚབ་ཆེ་མོ་བ་་་
སུན་ཝེ་ཏུང་དང་ཀྲུང་རྒྱའི་རིག་གནས་དཔེ་སྐྲུན་ལས་རིགས་
དང་རིག་གཞུང་ལས་རིགས་ཀྱི་འཐུས་མི་འགོ་ཚུགས་མཛད་་
སྒོར་མཉམ་དུ་ཞུགས་པ་དང་འབྲེལ་འགྲེམས་སྟོན་ལ་ལྟ་སྐོར་
བྱས་པ་རེད།

“དཔེ་ཀློག་ཀྲུང་གོའི”དཔེ་དེབ་འགྲེམས་སྟོན་ནང་་་་་་་་

ཀྲུང་གོའི་དཔེ་སྐྲུན་སྒྲིག་གཞི་60ལྷག་ཙམ་གྱིས་ཉེ་བའི་ལོ་་་་་་
ཤས་རིང་དཔེ་སྐྲུན་བྱས་པའི་དཔེ་དེབ་རིགས་ཆིག་སྟོང་ཙམ་
ཡོད་པ་དེའི་ནང་།《ཞི་ཅིན་ཕིང་གིས་རྒྱལ་སྲིད་སྐྱོང་ལུགས་
སྐོར་གླེང་བ》དང་།《ཀྲི་ཅང་གཏམ་གསར》《དབུལ་་་་་་་་་་་
ཕོངས་ལས་བསྒྲལ་བ》སོགས་དེང་དུས་ཀྲུང་གོའི་བཅོས་་་་་་་་
སྐྱོང་དང་། ཀྲུང་གོའི་སྙིང་སྟོབས། ཀྲུང་གོའི་རིག་གནས།
ཀྲུང་གོའི་ཚན་རྩལ་བཅས་མཚོན་པའི་དཔེ་དེབ་དང་དེ་་་་་་་་་
བཞིན་སྐད་བརྡ་སློབ་སྦྱོང་དང་། སྤྱི་ཚོགས་ཚན་རིག་ཞིབ་་་་་
འཇུག སྲོལ་རྒྱུན་གྱི་གསོ་བ་རིག་པ། རྩོམ་རིག་སྒྱུ་རྩལ་་་་་་་་་་
སོགས་ཀྱི་དཔེ་དེབ་ཁག་གཅིག་ཚུད་ཡོད། གསར་འགོད་་་་་་་

པར་ས་གནས་ས་ཐོག་ནས་ཤེས་རྟོགས་བྱུང་བར། དཔེ་དེབ་
འགྲེམས་སྟོན་ནང་དབྱིན་ཡིག་གི་དཔར་མའི་དཔེ་དེབ་བཅུ་་
ཆ་བདུན་ལྷག་ཙམ་ཡོད་པ་རེད།

“ཀྲུང་གོ་དང་རྒྱ་གར་གྱི་རིག་གནས་སྤེལ་རེས་ཀྱི་པར་་་
རིས་འགྲེམས་སྟོན”གྱིས་ས་བཅད་135དང་པར་རིས་300
ལྷག་ཙམ་ལེགས་འདེམས་བྱས་ནས་ལོ་ངོ་ཉིས་སྟོང་ལྷག་ཙམ་
རིང་གི་ཀྲུང་རྒྱ་ཕྱོགས་གཉིས་དབར་གྱི་དངོས་པོའི་རིག་་་་་་་་་
གནས་དང་བསམ་པའི་རིག་གནས་ཁྱབ་ཁོངས་ཀྱི་སྤེལ་རེས་་
ཀྱི་ལོ་རྒྱུས་ཐད་ཀར་མངོན་པར་བྱས་ཡོད།

（ཚེ་ཁོས་བསྒྱུར། བསོད་བདེ་དང་ཚེ་ཁོས་ཞུས）

“དཔེ་ཀློག་ཀྲུང་གོའི”དཔེ་དེབ་འགྲེམས་སྟོན་དང“ཀྲུང་གོ་དང་རྒྱ་གར་གྱི་རིག་
གནས་སྤེལ་རེས་ཀྱི་པར་རིས་འགྲེམས་སྟོན”རྡི་ལི་གསར་པར་གཉེར་བ།

ཤིན་ཧྭ་གསར་འགྱུར་ཁང་གྲོང་ཁྱེར་ཁོ་་་་་
ལོན་པོ་ནས་ཟླ་1ཚེས་5ཉིན་གློག་འཕྲིན་་་་་་་་་་་
འབྱོར་གསལ། ཁོ་ལོན་པོ་གྲུ་ཁའི་གྲོང་ཁྱེར་གྱིས་་
སྤེལ་བའི་མཚོ་འགྲམ་དྭངས་གཙང་དམིགས་ཡུལ་་
དུ་བྱས་པའི“ཁོ་ལོན་པོའི་མཛེས་སྡུག་ལྡན་པའི་་་་་
མཚོ་འགྲམ་གྱི་འཆར་གཞིའི”བྱེད་སྒོ་ཚེས་4ཉིན་་་
ཁོ་ལོན་པོའི་ཉེ་འགྲམ་གྱི་མང་ཐེ་ལ་ཝེ་ཉི་ཡ་སྤྱི་་་་་་་་
པའི་མཚོ་འགྲམ་དུ་སྤེལ་འགོ་ཚུགས་པ་རེད། སི་་་
རི་ལན་ཁའི་སྲིད་གཞུང་གི་སྡེ་ཚན་མང་པོ་དང་།
སི་རི་ལན་ཁའི་ཉེན་རྟོག་པ་དང་མཚོ་ངོགས་ཉེན་་
སྲུང་རུ་ཁག གྲུ་ཁའི་གྲོང་ཁྱེར་དང་དེ་བཞིན་ས་་་་
གནས་དེ་གའི་དང་བླངས་པ་300ལྷག་ཙམ་བྱེད་་
སྒོའི་ནང་ཞུགས་པ་རེད།

ཁོ་ལོན་པོ་གྲུ་ཁའི་གྲོང་ཁྱེར་གྱི་རྣམ་གྲངས་་་་་
པུའི་སྤྱི་ཁྱབ་ཅིང་ལི་ཅང་ཧོའུ་ལེང་གིས་བྱེད་སྒོའི་་
འགོ་ཚུགས་མཛད་སྒོའི་ཐོག“ཁོ་ལོན་པོར་ཐུན་་་་་་
མོང་མ་ཡིན་པའི་མཛེས་སྡུག་ལྡན་པའི་མཚོ་་་་་་་་་་་་
འགྲམ་ཡོད་མོད། འོན་ཀྱང་མཚོ་འགྲམ་གྱི་གད་་་་
སྙིགས་དང་སྙིགས་རོས་མཛེས་ལྗོངས་ལ་ཤུགས་་་་་
རྐྱེན་ངན་པ་བཟོས་པ་མ་ཟད། ཡུལ་སྐོར་བ་དང་་
ས་གནས་དེ་གའི་གྲོང་མིའི་བདེ་ཐང་ལ་ཡང་་་་་་་་་་་
གནོད་འཚེ་བཟོ་གི་ཡོད་པས། ཁེ་ལས་ཀྱི་སྤྱི་་་་་་་་་་་
ཚོགས་འགན་འཁྲིའི་ཆ་ཤས་ཤིག་ཡིན་པའི་ངོས་་་་
ནས་ང་ཚོས་དུས་ཡུན་ལོ་གཅིག་རིང་གི“ཁོ་ལོན་་་་
པོའི་མཛེས་སྡུག་ལྡན་པའི་མཚོ་འགྲམ་གྱི་འཆར་་་་
གཞི”ལག་བསྟར་བྱེད་པའི་དམིགས་ཡུལ་ནི་གྲོང་་
ཁྱེར་རྒྱུན་མཐུད་འཕེལ་རྒྱས་འགྲོ་བར་སྐུལ་འདེད་
གཏོང་ཆེད་ཡིན་ཞེས་བརྗོད་པ་རེད།

སི་རི་ལན་ཁའི་ཁོར་ཡུག་པུའི་རྒྱལ་དོན་པུའུ་
ཀྲང་ས་མ་ལ་ཝེ་ལ་ཡིས“སི་རི་ལན་ཁའི་གཙང་སྦྲ་་
དང་བདེ་འཇགས་རྒྱུན་འཁྱོངས་ཡོང་བ་བྱེད་རྒྱུ་་་་
ནི་ཙུང་ཐུང་ཀོ་ཐ་པ་ཡ·ལ་ཅ་ཕ་ཁོ་ས་ཡི་སྲིད་་་་་་་་
ཇུས་ཀྱི་གཙོ་གནད་ཞིག་ཡིན་ལ། སི་རི་ལན་ཁའི་་

གཙང་སྦྲ་རྒྱུན་འཁྱོངས་བྱེད་པ་ནི་ཉིན་གཅིག་གི་་་
བྱེད་སྒོ་ཞིག་མ་ཡིན་པར། དུས་ཡུན་རིང་པོའི་་་་་་་
བརྒྱུད་རིམ་ཞིག་ཡིན་པས་སྤྱི་དམངས་དང་སྲིད་་་་
གཞུང་སྡེ་ཚན་ཡོངས་ཀྱིས་མཉམ་ལས་བྱེད་་་་་་་་་་་་་
དགོས”ཞེས་བརྗོད་པ་རེད།

ཁོ་ལོན་པོ་གྲུ་ཁའི་གྲོང་ཁྱེར་གྱི་རྣམ་གྲངས་་་་་
པུའི་འགན་འཁུར་བས་ངོ་སྤྲོད་བྱས་པར་གཞིགས་
ན།“ཁོ་ལོན་པོའི་མཛེས་སྡུག་ལྡན་པའི་མཚོ་་་་་་་་
འགྲམ་གྱི་འཆར་གཞི”ལག་བསྟར་བྱེད་རིང་།
ཉིན་ལྟར་ཆེད་མངགས་མི་སྣས་ཁོ་ལོན་པོ་གྲོང་་་་་་་
ཁྱེར་ལྷོ་འདབས་ཀྱི་ཝེ་ལ་ཝ་ཐེ་དང་། ཏའེ་ཞི་ཝ་ལེ།
མང་ཐེ་ལ་ཝེ་ཉི་ཡ་བཅས་མུ་འབྲེལ་ནས་ཆགས་་་་་་
པའི་སྤྱི་ལེ་5ཡི་མཚོ་འགྲམ་གྱི་གཙང་སྦྲའི་འགན་་་་
འཁུར་རྒྱུ་རེད།

གསར་འགོད་པས་མང་ཐེ་ལ་ཝེ་ཉི་ཡ་སྤྱི་་་་་་་་་
པའི་མཚོ་འགྲམ་གྱི་འཛུལ་སྒོར་གསར་དུ་བསྒྲིགས་
པའི་ཁ་དོག་སྣ་ཚོགས་ཀྱི་གད་སྙིགས་བསྡུ་སྒམ་དེ་་
ཧ་ཅང་མངོན་གསལ་དོད་པ་དང་། ཡུལ་སྐོར་་་་་་་
བས་རང་རྟོགས་ངང་དམིགས་བཙུགས་ཀྱི་གད་་་་་
སྙིགས་བསྡུ་སྒམ་ནང་གད་སྙིགས་དབྱུག་བཞིན་་་་་
ཡོད་པ་དོ་སྣང་བྱུང་།

ཉེ་འགྲམ་དུ་ལོ་30རིང་འཚོ་བ་བསྐྱལ་བའི་་་་
ས་གནས་དེ་གའི་ཉ་པ་ཏེ་ཞིར་ཝས་གསར་འགོད་་
པར་དེ་སྔོན་འདི་གར་གད་སྙིགས་བསྡུ་སྒམ་མང་་་
པོ་མེད་པས། ཡུལ་སྐོར་བས་གད་སྙིགས་གང་་་་་་་་
བྱུང་དུ་དབྱུགས་ནས་ཉེ་འགྲམ་གྱི་མཚོ་འགྲམ་་་་་་་་
བཙོག་པ་བཟོ་ཡི་འདུག“ཁོ་ལོན་པོའི་མཛེས་་་་་་
སྡུག་ལྡན་པའི་མཚོ་འགྲམ་གྱི་འཆར་གཞི”རྒྱུན་་་་་་
མཐུད་ངང་སྤེལ་ནས་མཚོ་འགྲམ་གྱི་མཛེས་སྡུག་་་་
དང་གཙང་སྦྲ་རྒྱུན་འཁྱོངས་ཐུབ་རྒྱུའི་རེ་བ་ཡོད་་་
ཅེས་བརྗོད་པ་རེད།（དབང་སྒྲོལ་སྐྱིད་ཀྱིས་་་་་་་་་
བསྒྱུར། ཚེ་སྒྲོལ་གྱིས་ཞུས）

ཤིན་ཧྭ་གསར་འགྱུར་ཁང་གྲོང་ཁྱེར་མེན་སི་ཁེ་ནས་ཟླ་1ཚེས་3ཉིན་་་་་་་
གློག་འཕྲིན་འབྱོར་གསལ། བྷེ་ཨུ་རུ་སུའི་ཙུང་ཐུང་གི་ཐུགས་རྗེ་ཆེ་ཞུ་ཡིག་སྤྲོད་་་་་
པའི་མཛད་སྒོ་ཚེས་3ཉིན་རྒྱལ་ས་མེན་སི་ཁེའི་ཤར་འདབས་ཀྱི་ཀྲུང་བྷེའི་བཟོ་ལས་
གླིང་དུ་འཚོགས་པ་དང་། མི་རིང་བར་ལས་གནས་ནས་བྲལ་ཏེ་རྒྱལ་ནང་དུ་ཕྱིར་་་
ལོག་བྱེད་ཉེར་ཡོད་པའི་ཀྲུང་བྷེའི་བཟོ་ལས་གླིང་གསར་སྤེལ་ཀུང་སིའི་དབུ་་་་་་་་་་་་་
བཞུགས་ལག་བསྟར་དཔོན་ཧུའུ་ཀྲེང་ལ་བྷེ་ཨུ་རུ་སུའི་ཙུང་ཐུང་ལུའུ་གཱ་ཧྲེན་ཁོས་་་་
གནང་བའི་ཐུགས་རྗེ་ཆེ་ཞུ་ཡིག་ཐོབ་ནས། གཟི་བརྗིད་མཚན་སྙན་འདི་ཐོབ་་་་་་་་་་
མཁན་ཕྱི་རྒྱལ་གྱི་སྤྱི་དམངས་ཨང་དང་པོར་གྱུར་པ་རེད།

བྷེ་ཨུ་རུ་སུའི་ཙུང་ཐུང་གཞུང་དོན་ཐིང་གི་ཀྲུའུ་རེན་གཞོན་པ་ཀྲུང་བྷེ་སྲིད་་་་་་
གཞུང་དབར་གྱི་མཉམ་ལས་ཨུ་ལྷན་གྱི་བྷེ་ཨུ་རུ་སུ་ཕྱོགས་ཀྱི་ཀྲུའུ་ཞི་སི་ནུའོ་ཕུའུ་ཁོ་
ཧྥུའུ་ཡིས་མཛད་སྒོའི་ཐོག་ལུའུ་གཱ་ཧྲེན་ཁོ་ཡིས་ཧུའུ་ཀྲེང་ལ་ཐུགས་རྗེ་ཆེ་ཞུ་བའི་་་་་་་
བཀའ་རྒྱ་སྒྲོག་སྦྱངས་བྱས་ནས། ཧུའུ་ཀྲེང་གིས“བྷེ་ཨུ་རུ་སུ་དང་ཀྲུང་གོའི་དབར་་
མཉམ་ལས་འཕེལ་རྒྱས་གཏོང་བ་དང་། ཀྲུང་བྷེའི་བཟོ་ལས་གླིང་གསར་སྤེལ་་་་་་་་་་
འཛུགས་སྐྲུན་བྱེད་པ། དེ་བཞིན་ཀྲུང་བྷེའི་བཟོ་ལས་གླིང་དུ་མ་འཇོག་རྣམ་གྲངས་་
དོན་འཁྱོལ་བཅས་ཀྱི་ཐད་ཕུལ་བའི་ལེགས་སྐྱེས”ལ་ཐུགས་རྗེ་ཆེ་ཞུས་པ་རེད།

ཧུའུ་ཀྲེང་གིས། ཀྲུང་བྷེའི་བཟོ་ལས་གླིང་ནི་ཀྲུང་བྷེ་རྒྱལ་ཁབ་གཉིས་ཀྱི་གཙོ་་་
བདག་གིས་དངོས་སུ་སྐུལ་འདེད་གནང་བའི་རྣམ་གྲངས་གལ་ཆེན་ཞིག་ཡིན་པས།
བཟོ་ལས་གླིང་གསར་སྤེལ་འཛུགས་སྐྲུན་བྱེད་པའི་ཐད་ཀྲུང་བྷེ་ཕྱོགས་གཉིས་ཀྱིས་་་
ཐོག་མཐའ་བར་གསུམ་དུ་དོ་ཁུར་ཆེན་པོ་བྱེད་ཀྱི་ཡོད།“ང་ཚོས་རླབས་ཆེ་ལ་་་་་་་་
གཟི་བརྗིད་ལྡན་པའི་བྱ་གཞག་ཅིག་སྒྲུབ་བཞིན་ཡོད་ལ། གཟི་བརྗིད་ཀྱི་མཚན་་་་་་
སྙན་འདི་ང་ཚོ་ཚང་མར་དབང་བ་ཞིག་ཡིན། མ་འོངས་པར། ངས་མུ་མཐུད་ཀྲུང་
བྷེ་རྒྱལ་ཁབ་གཉིས་ཀྱི་མཛའ་གྲོགས་དང་ཀྲུང་བྷེའི་བཟོ་ལས་གླིང་འཕེལ་རྒྱས་་་་་་་་་་
གཏོང་རྒྱུར་སྟོབས་ཤུགས་ལེགས་སྐྱེས་སུ་འབུལ་འདོད་ཡོད”ཅེས་བརྗོད་པ་རེད།

འཆར་འགོད་རྒྱ་ཁྱོན་སྤྱི་ལེ་ངོས་གྲུ་91.5ཟིན་པའི་ཀྲུང་བྷེའི་བཟོ་ལས་གླིང་་་་་
ནི། བྷེ་ཨུ་རུ་སུའི་ཚོང་འགུགས་མ་འདྲེན་རྣམ་གྲངས་ཆེ་ཤོས་ཤིག་ཡིན་ལ། ཀྲུང་་་་
བྷེ་རྒྱལ་ཁབ་གཉིས་ཀྱི་མཉམ་ལས་རྣམ་གྲངས་གལ་ཆེན་ཞིག་ཀྱང་རེད། 2015
ལོའི་ཟླ་ལྔ་པར་ཀྲུང་བྷེ་རྒྱལ་ཁབ་གཉིས་ཀྱི་གཙོ་བདག་གིས་ཀྲུང་བྷེའི་བཟོ་ལས་་་་་་་་
གླིང་ལ་གཟིགས་ཞིབ་གནང་ཚུན། ལོ་4ལྷག་ཙམ་གྱི་ངོ་བོའི་རང་བཞིན་གྱི་གསར་་
སྤེལ་བརྒྱུད། མིག་སྔར་བཟོ་ལས་གླིང་དེས་རྒྱལ་ཁབ་11གི་རྣམ་གྲངས་60ནང་་་་་་
འདྲེན་བྱས་པས་མ་འཇོག་དངུལ་འབོར་ཨ་སྒོར་དུང་ཕྱུར་12ཙམ་ཟིན་ཏེ། བཟོ་་་་
ལས་གླིང་དེ་དུས་འགོའི་ལས་གཏོད་དུས་མཚམས་ནས་སྤུས་ཚད་མཐོ་བའི་འཕེལ་་་
རྒྱས་ཀྱི་དུས་མཚམས་སུ་སླེབས་ཡོད་པ་རེད།

（དམ་ཆོས་མི་ཕམ་གྱིས་བསྒྱུར་ཅིང་པ་སངས་སྒྲོན་ལགས་ཀྱིས་ཞུས）

ཁོ་ལོན་པོ་གྲུ་ཁའི་གྲོང་ཁྱེར་གྱིས་མཛེས་སྡུག་ལྡན་པའི་མཚོ་འགྲམ་
གྱི་འཆར་གཞི་ལག་བསྟར་བྱས་ནས་2020ལོ་བསུས་པ།

པེར་ཀྲེམ་དུ་ཡོད་པའི་དོམ་ཁྲ་མཚེ་མར“ལོ་འཁོར་གྱི་
དོམ་ཕྲུག་གི་བྱ་དགའ”རག་པ།

2019ལོའི་ལོ་འཁོར་གྱི་གོ་ལ་ཧྲིལ་པོའི་དོམ་ཁྲའི་བྱ་དགའ་སྤྲོད་པའི་མཛད་སྒོ་དེ་2020ལོའི་ཟླ་1ཚེས་3
ཉིན་པེར་ཀྲེམ་གྱི་པུའུ་ལུའུ་རེ་ལའེ་ཐེ་རུ་གནས་པའི་གནས་མཆོག་སྲོག་ཆགས་གླིང་དུ་གཉེར་བ་དང་། གནས་་་
མཆོག་སྲོག་ཆགས་གླིང་དུ་སྐྱེས་པའི་དོམ་ཁྲ་མཚེ་མར“ལོ་འཁོར་གྱི་དོམ་ཕྲུག་གི་བྱ་དགའ”ཡི་གསེར་གྱི་བྱ་་་་་་་་་་
དགའ་རག་པ་རེད། གོ་ལ་ཧྲིལ་པོའི་དོམ་ཁྲའི་བྱ་དགའ་ནི་གོ་ལ་ཧྲིལ་པོའི་དོམ་ཁྲའི་དྲ་ཚིགས་གཉེར་མཁན་ཅེ་་
ལུན·ཡ་ཀེ་པུའུ་ཡིས་བཙུགས་པ་དང་། དེའི་དམིགས་ཡུལ་ནི་དོམ་ཁྲ་གསོ་ཚགས་བྱེད་པའི་བྱ་གཞག་ལ་མི་་་་་་་་
རྣམས་ཀྱིས་དོ་ཁུར་བྱེད་པའི་ཆེད་དུ་ཡིན་པ་རེད། འདི་ནི་2019ལོའི་ཟླ་11ཚེས་14ཉིན་པར་བླངས་པའི་་་་་་་
དཔྱད་གཞིའི་པར་རིས་ཡིན་ཞིང་། དོམ་ཁྲ་གསོ་ཚགས་མཁན་གྱིས་གནས་མཆོག་སྲོག་ཆགས་གླིང་དུ་དོམ་ཁྲ་་་་་
གཉིས་པང་དུ་བཏབ་སྟེ་སྨྱན་སྦྱོར་ལ་སྟོན་བཞིན་པ།

བཟའ་རུང་བའི་ཡེ་ཤུའི་འཁྲུངས་སྐར་གྱི་རྟེན་འབྲེལ་ལྗོན་ཤིང་།
འཇར་མན་གྱི་པེར་ལིན་སྲོག་ཆགས་གླིང་ནང་ཡེ་ཤུའི་འཁྲུངས་སྐར་གྱི་རྟེན་འབྲེལ་ལྗོན་ཤིང་དང་དེའི་སྟེང་

གི་མཛེས་རྒྱན་སྤྲས་པའི་ཤིང་འབྲས་རྣམས་གླིང་ནང་གི་སྲོག་ཆགས་ལ་སྟེར་ཞིང་།
འདི་ནི་འཇར་མན་པེར་ལིན་གྱི་སྲོག་ཆགས་གླིང་ནང་རྔ་མོང་ཁ་ཤས་ཀྱིས་ཡེ་ཤུའི་འཁྲུངས་སྐར་གྱི་རྟེན་་་་་་་

འབྲེལ་ལྗོན་ཤིང་སྟེང་གི་མཛེས་རྒྱན་སྤྲས་པའི་ཤིང་འབྲས་ཟ་བཞིན་པ།

ཀྲུང་གོའི་སྤྱི་དམངས་བྷེ་ཨུ་རུ་སུའི་ཙུང་ཐུང་
གི་ཐུགས་རྗེ་ཆེ་ཞུ་ཡིག་ཐོབ་མཁན་ཕྱི་

རྒྱལ་བ་ཨང་དང་པོར་གྱུར་པ།

འཛམ་གླིང་གི་ཐོག་བརྩེགས་ཁང་ཆེན་མཐོ་ཤོས་ཧཱ་ལི་ཧྥ་སྒྲོན་སྟེགས་ཕྱི་
ཕྱོགས་ལ་སྒོ་ཕྱེ་ནས་ལོ་10འཁོར་བར་རྟེན་འབྲེལ་ཞུས་པ།

ཧཱ་ལི་ཧྥ་སྒྲོན་སྟེགས་ཀྱི་རིང་ཚད་ལ་སྨི་828ཡོད་པ་དང་། 2010ལོའི་ཟླ་1ཚེས་4ཉིན་དངོས་སུ་ཕྱི་་་་་་
ཕྱོགས་ལ་སྒོ་ཕྱེ་བ་དང་། དེ་ནི་ཏི་པའེ་ཡི་སྐད་གྲགས་ཡོད་པའི་ས་ཁམས་མཚོན་རྟགས་ཀྱི་མཛེས་ལྗོངས་་་་་་་་
ཁུལ་གྱི་གྲས་ཤིག་ཡིན་ཞིང་། འདི་ནི་ཨ་རབ་མཉམ་འབྲེལ་ཚོ་དཔོན་རྒྱལ་ཁབ་ཀྱི་གྲོང་ཁྱེར་ཏི་པའེ་ནས་་་་་་་་
པར་བླངས་པའི་འཛམ་གླིང་གི་ཐོག་བརྩེགས་ཁང་ཆེན་མཐོ་ཤོས་ཧཱ་ལི་ཧྥ་སྒྲོན་སྟེགས་ཕྱི་ཕྱོགས་ལ་སྒོ་ཕྱེ་་་་་་་་་
ནས་ལོ་10འཁོར་བར་རྟེན་འབྲེལ་ཞུ་བའི་གློག་འོད་ངོམ་སྟོན་བྱེད་བཞིན་པ།

པེར་ཀྲེམ་གྱི“ལོ་གསར་པར་མཚོ་ནང་ཆུ་རྐྱལ་རྒྱག་པའི”རྣམ་པ་གསར་རྐྱང་གི་བྱེད་སྒོ།
ཟླ་1ཚེས་4ཉིན། ལོ་གཅིག་དུས་གཅིག་གི“ལོ་གསར་པར་མཚོ་ནང་ཆུ་རྐྱལ་རྒྱག་པའི”བྱེད་སྒོ་དེ་པེར་ཀྲེམ་གྱི་ཨོ་སི་ཐན་ཏེ་རུ་སྤེལ་བ་དང་། བྱེད་སྒོའི་ནང་ཞུགས་མཁན་མི་ཆིག་སྟོང་ལ་ཉེ་བས་གཟབ་་་་་་་་

མཆོར་ལེགས་པར་སྤྲས་ནས་གྲང་ངར་ཆེ་བའི་བྱང་རྒྱ་མཚོའི་ནང་ཆུ་རྐྱལ་བརྒྱབ་སྟེ་ལོ་གསར་པར་གཟུགས་པོ་ཐང་པོ་ཡོང་རྒྱུའི་རེ་སྨོན་བྱེད་ཀྱི་ཡོད་ཅིང་།
འདི་ནི་པེར་ཀྲེམ་གྱི་ཨོ་སི་ཐན་ཏེ་རུ“ལོ་གསར་པར་མཚོ་ནང་ཆུ་རྐྱལ་རྒྱག་པའི”བྱེད་སྒོའི་ནང་ཞུགས་མཁན་གྱིས་རྒྱ་མཚོའི་ནང་རྩེད་མོ་རྩེ་བཞིན་པ།


